jPocemas para o mal de amores, feitizos
dun dia, conxuros para meigas chuchonas,
corno esfeilado de trasno, aturuxos de
tronante, tempo de vivos medido mun reloxo
con areas de ouro, flores de figueira, ovos de
pita choca dun galo negro, cuspe de Satdn en
cunca de garabano, peidos cheirentos de
Lucifer en po, sofios de
tolo, pensamentos
esquecidos dunha
muller namorada,
raiolas do Arco da
Vella, cirios e candeas
usados pola Santa
Comparia, petiscos de
xiria de demouchiiios,
ollos e aguillons de
serpe, coiro de sapo,
bile de neno nacido
morto, acios de linguas
de mouros e auténticos
libros mdxicos de
druida!

Berrando esta
proclama € como o0s
trasnos feirantes de
Compostela anuncian a
sua mercadoria, é o
"business trasning".
Ninguén sabe dende
cando, pero canto trasno (é
hai na Nosa Terra
acoden 4 vila do
Apéstolo unha vez na sda vida, sempre en
Ano Santo e bisesto, ata o de hoxe. Nesta feira
meigalla o tempo semella deterse e 0 espacio €
paralelo 6 noso. Os trasnos feirantes xuntanse
nas rias maxicas de Santiago, pero s6 0s
pelegrins, a xente de bo corazon, os nenos e

todo aquel que queira algo destes seres
infernais podera velos e tratalos.

Cada feira dos mortais humanos ten o
seu "intringulis": uns van tomar o polbo e
feirearse, outros mercan un porco, s veces
boroa, froitas do Ulla e queixo do pais, tamén
venden un xato; acoden gaiteiros e
pandeireteiras, e hai
quen non vai pero sébeo
todo mellor que
calquera de nds que
estivese por ali. Os
humanos imos a
estoutra feira na procura
das quimeras que non
vemos, para atopar o
xeito de facer dano a un
vecilo, por envexa,...
Os trasnos van por
amolarnos a existencia e
aproveitarse dos nosos
defectos ¢ da nosa
cobiza, para demostrar o
seu poderio fronte Os
outros habitantes do
Averno, por aprender
novas manas.

M e i a 5 ,
enfeitizados, trasnos,
mouras, donas,
doncelas, lumias,
caneiros, demouchifios
¢ outros seres malignos con poderes
supraterreos chegan ali percorrendo o Ollo de
Sapo, que non € mdis que un conxunto de
tineles con moitas curvas e saidas que
atravesa toda Galicia, sen pagar peaxe, dende
Estaca de Bares ata A Mezquita. Este feito




aprovéitano estes diafos para facer esmorgas
e troulas en calquera vila e desaparecer nun
intre. Unha das saidas esta oculta na Quintana
de Mortos, ben pechada, e sé eles poden
traspasala nesa data revirando un poxigo de
granito rosa con forma de cuncha de vieira.

Nubeiras e Tronantes vefien polo aire
anunciando a sda chegada con 16stregos,
sementan raiolas de tddalas cores e as nubes, &
ras do chan, corren como se quixesen caer
enriba dun paraugas para anegar as rias dunha
brétema misteriosa. O remate da feira vanse
co vento e agroma un silencio eterno no
arredor do Compost Estela.

Picheleiro

As tres meigas mais fermosas de Galicia,
sefioras do Reino das Augas, as Xacias ou
Xanas, que tecen con fios de ouro corozas,
albeos, sabanas e chambras, chegan polo Sare

o Sarela dende mares e rios afastados. Trocan
os farrapos dourados, seguramente meigos,
pola resposta a unha adivifia. De non lle
acertar hailles que dar unha mazaroca de millo
corvo, pois a quen se negue convérteno en
lamprea, pero de atopar o corpo perfecto de
home agasallan 6 seu dono cunha prenda e
tentan engaiolalo para casar con el. Cando
liscan de ali esvaécense no gurgullon dun
regueiro.

(Qué fan uns entes sobrenaturais
feireando 6s pés do cabalo branco do Santo
Apéstolo? Topamos co Xoitamia vendendo
libros e pergameos de falsa maxia; o que mais
lle solicitan € o De Corretione
Rusticorum, disque do Santo Martifio de
Dumio, unha coleccién de follas na que o
santo explica como se desfacer do mal de
ollo, de meigas e outra mala xente. O
Lebor Gabala, libro que escribiu
Breogan relatando as xestas dos nosos
devanceiros, € o Ciprianillo, libro de
esconxuros galegos, tefien moita venda.
O Forriolo oferta corcofios de Gundivés
cos que se fai o mellor tinguidura de
ardentia do vagalume. Con esta tinta s6
se poden escribir as verdades, coas
mentiras faise invisible cando se le, por
iso politicos, notarios, avogados e
preiteantes andan na sda procura nesta
feira, pero s6 xurde o efecto se usamos
unha pluma con punta de diamante. Nas
lousas da Rda do Vilar ten a sia parada
un bochinche.

Quen aprecie os cogomelos cofiecidos
como lingua de boi pode trocarllos 6
Zarabeto por sons de verbas xeitosas ou
frases enteiras, tendo en conta que
despois nunca mdis volverd a
pronuncialas. Este trasno tatexa cando non
fala o Verbo Xido, o latin dos canteiros, pero
entende moitos idiomas. Na feira, o Zarabeto
instdlase nunha cachoupa 6 pé da fonte de




Acibecheria xunto co Zoa, un demouchifio
que non fala, s6 barbulla os sons da natureza.
Co Zoa non se pode iniciar unha parrafeada,
pois empeza Co ruxerruxe para non rematar en
dias, agds cando rexouba a Berenguela; ¢
como se os seus beizos fixesen de iman cos
Nnosos timpanos.

Calquera mortal pelegrin que goce na
cocifia e da boa mesa pode mercarlle 6 demo
Cenlumes uns coitelos que cortan sos sen
collelos na man, sen esforzo, e non se cegan
no fio, ou decantarse por unhas tixolas que
cocifian sen graxa e sen lume. Se lle dicimos
unha receita que este diafio non coiieza
teremos un deses agasallos. O amosarlle un
novo arrecendo, ou se lle damos a probar un
sabor descofiecido para el, comeremos
dabondo e ben toda a vida. Adoita
establecerse na Praza do Toural, e como
devece por comer ben vai xantar nas casas de
comidas do Franco.

Outro demo, o Corrigatos, que farto de
comer toucifio con bolos do pote se meteu
frade, percorre a vila na procura dalgin
chapante para convidalo, pois deste xeito
vaise liberando de canto comeu de mais.
Antes de enche-la andorga bendice a mesa
dicindo: Bendicelo Dios, comdmolo nds.
Candonon estd chapando podemos atopalo no
Pazo de Xelmirez, porque segundo conta a
lenda, este demo acOchase nas adegas na
procura de bo viiio e abondosas viandas.

A churrusqueirifia feiticeira Encarnoira
dirixe as meigas pandeireteiras, que bailan
diante da fonte da Praza de Cervantes mentres
enmeigallan 6s bocaaberta que axexan e
rexouban dos seus encantos. Os tronantes
gaiteiros, co druida Picheleiro 4 fronte,
engaratuxan a canta boa moza escoita o son da
palleta ¢ o roncon. Dende a Praza do
Obradoiro ata O Milladoiro nenos e vellos,
demos e santifios, todos xuntos gozan dos
sons que saen dende o fol da nosa raigame.

Hai unha meiga, Eudivoria, que ten o poder de
atraer os sons, pois estes percorren o aire
durante séculos dende que se emiten. Nunha
destas foliadas meigas foi capaz de recoller as
palabras do rei Salomoén nas que se crean as
notas musicais. Dende ese dia, non hai musico
que non saiba dos poderes desta bruxa e que
non lle dedique unha muifieira en segredo, un

Xoitamia

alald, ou calquera peza a ritmo de birimbao,
chifres e frautas de cana, charrascas ou cun
vinco.

O moinante trasno de Guimarei vende
orballos e saraibas meigallas que s6 se deixan
sentir enriba da leira do vecifio 6 que se quere
mal.

A Cartafulleira adivifia o porvir, ©
pasado e calquera intimidade, propias e dos
vecifios. Un chisgarabis, un chuchumeco
osmoén, preguntoulle polo resultado aun
partido de fitbol, Celta-Deportivo da Corufia,
pararematar de cubrir unha quiniela. Como a




meiga era celtarra e sabia que perderia o
equipo de Balaidos, converteuno en chifro de
arbitro de Segunda Rexional por unha
tempada. Mdis sona tivo o caso dos
compoiientes dunha tuna que quedaron sen
voces por unha falcatruada que ile fixeron a
esta meiga, sen esquecernos dos estudiantes
que nunca xamais puideron ler por intentar
descubrir as preguntas dun exame.

A Compostela, convertida na meigalla
Compost Estela, vai
algin ser que ten mdis de
trasno que de humano,
ainda que o resto da sta
existencia viva como un
cristidn vello. Un deles é
o Zoclon, afamado
bebedor de gorra e
trgspiro larpeiro, un
ollaparo que por mor dos
litros de vifio que leva no
bandullo vai escordndose
perigosamente en toédalas
direcciéns ata que O se
derrubar escoitamos un
rebumbio que semella o
berro que fan dias cuncas
6 bater: "{Clon, clon!".
Cando nos enterros faltan
pranxideiras chdmao a
familia do defunto,
requirimento que
agradece moito por
aquelo de asistir 6 convite do morto, 0 xantar
funebre co finado de corpo presente no que os
parentes de quen pasou 4 outra vida
(;mellor?) invitan a xantar 6s asistentes O
velorio, xa que enterro sen choros e romarfa
sen gaita, non tefien gracia.

O trasno Pids coida dun fato de cabuxas
dun s6 corno que pacen a herba dos xardins de
Fonseca. Vende os sabanos brancos de la
destes caprinos que se pofien enriba dun feixe

de fentos 0 amencer do ; San Xoan, Unico
xeito de atrapa-los diafios pequenos que
moran na adega da casa.

Gasterol é unha especie de mencifieiro e
compostor de 6s0s, un boticario feiticeiro con
boa fe que tenta axudar os mortais facilitando
remedios para o tirizollo, a erisipela, o
tangarafo, o vitiligo, pécemas para picaduras
de espifias do Urco e remedios para as vexigas
que collen os pés dos pelegrins 6 remata-lo
Camifio.

Chegada a hora do
remate da Romaria-
Feira de Compostela,
Mirambel, o druida que
entoa 6 Ultreia dos
trasnos, despois de
rachar unha figa de
acibeche cun martelo
con zutra de titanio
recolliide numn
meteorito, € sempre
enriba dunha pedra
onde cuspira un neno
co tangarafio, volve a
revirar o poxigo pétreo
de cuncha de vieira
para pechar as portas
do Averno ata outro
ano.

Cofiecer 0s trasnos
de Compostela €
cuestion de fe: crer no
que non vemos, pero sabemos que
existe.

